ԱՄՓՈՓԱԹԵՐԹ 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ԱՊՐԻԼԻ 28-Ի N 489-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ 
ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ
	Հեղինակը¸
գրության ստացման ամսաթիվը, գրության համարը
	
Առարկության, առաջարկության բովանդակությունը
	
Եզրակացություն
	
Կատարված փոփոխությունները

	ՀՀ տարածքային կառավարման և ենթակառուցվածքների նախարարություն
12.11.2019թ.
01/30.1/19635-19

	1. Նախագիծ-1-ի 1-ին կետի  2-րդ և 3-րդ ենթակետերով  սահմանված  հավելված N 1-ի և N 2-ի (այսուհետև` Հավելված)  կիրառվում է սեփականատեր (լիազորված անձը), անձը և դիմումատու հասկացությունները: Ելնելով վերոգրյալից՝ գտնում ենք, որ Հավելվածում կիրառվող հասկացություններն անհրաժեշտ է  կիրառել նույնությամբ: 
 Ուստի առաջարկում ենք Հավելվածի 2-րդ կետում «սեփականատեր (լիազորված անձը)» բառերը փոխարինել «սեփականատիրոջ ներկայացուցիչները (այսուհետև` դիմումատու)» բառերով և 7-րդ կետի 2-րդ ենթակետում «անձը» բառն  անհրաժեշտ է փոխարինել «դիմումատուն» բառով:  

2. Նախագծերում  օգտագործվում է «թույլտվություն տալ»  բառակապակցությունը: Նկատի առնելով այն, որ թույլտվություն բառը նշանակում է «թույլ տալ» և կրկնությունից խուսափելու համար  առաջարկում ենք հանել «տալ» բառը:
Օրինակ՝ «Սահմանել՝ Հայաստանի Հանրապետության ոստիկանության կողմից՝ հաշվառման տվյալների փոփոխությամբ տրանսպորտային միջոցների վերասարքավորման թույլտվության կարգը` համաձայն N 1 հավելված»:

    3. Ըստ Նախագիծ-1-ի  1-ին կետի 3-րդ ենթակետի՝  որոշման 1-ին և 2-րդ հավելվածների 7-րդ կետերը համապատասխանաբար լրացնել նոր 4-րդ, 5-րդ, 6-րդ, 7-րդ, 8-րդ, 9-րդ և 10-րդ ենթակետերով՝ հետևյալ բովանդակությամբ:
Գտնում ենք, որ եթե հղում է կատարվում մեկից ավելի նույն տեսակի հաջորդական կառուցվածքային միավորների, ապա պետք է նշել միայն առաջին և վերջին համարները` տարանջատելով գծիկով և վերջին համարին ավելացնելով «-րդ» կապակցությունը, այնուհետև անհրաժեշտ է նշել  կառուցվածքային համապատասխան միավորի անվանումը հոգնակի թվով:
Օրինակ` սույն օրենքի 15-18-րդ հոդվածներով նախատեսված դեպքերում։

4. Ըստ Նախագիծ-1-ի 1-ին կետի 3-րդ ենթակետի՝ որոշումը լրացնել 3-րդ և 4-րդ հավելվածներով համաձայն հավելվածի:
Գտնում ենք, որ առկա  է վրիպակ, հիմք ընդունելով Նախագիծ-1-ի  1-ին կետի 3-րդ ենթակետը, ըստ որի արդեն իսկ սահմանված են 3-րդ և 4-րդ հավելվածները:




5. Նախագիծ-1-ի 2-րդ կետի համաձայն՝ սույն որոշումն ուժի մեջ է մտնում հրապարակման օրվան հաջորդող 10-րդ օրը:
Առաջարկում ենք Նախագիծ-1-ի 2-րդ կետը շարադրել հետևյալ խմբագրությամբ.
Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:

6. Կառավարության կառուցվածքի և գործունեության մասին օրենքի 11-րդ հոդվածի 5-րդ մասի համաձայն կառավարության որոշումներն ստորագրում է վարչապետը: Կառավարության որոշման հավելվածը ստորագրում է վարչապետի աշխատակազմի ղեկավարը՝ դրանով հաստատելով, որ տվյալ հավելվածը Կառավարության նիստում ընդունված տարբերակն է: Ելնելով վերոգրյալից՝ առաջարկում ենք վերախմբագրել հավելվածի համապատասխան մասը:

7. Միաժամանակ տեղեկացնում ենք, որ թվերին ուղեկցող չափման միավորների անվանումները գրվում են ամբողջությամբ` առանց կրճատումների:
Օրինակ` 6 կիլովատ, 10 տոկոսից, 5 կիլոմետր, 6 մետր, 5000 քառակուսի մետր, 10 և ավելի տոկոս:

8.Ճանապարհային երթևեկության անվտանգության ապահովման մասին օրենքի 9-րդ հոդվածի 1-ին մասի իգ կետում 2019 թվականի մայիսի 31-ի  լրացում է կատարվել, որի համաձայն ճանապարհային երթևեկության անվտանգության ապահովման բնագավառում Հայաստանի Հանրապետության կառավարությունը սահմանում է ոստիկանության կողմից հաշվառման տվյալների փոփոխությամբ տրանսպորտային միջոցների վերասարքավորման և առանց թույլտվության վերասարքավորված տրանսպորտային միջոցների վերահաշվառման թույլտվություն տալու կարգերը, ինչպես նաև տրանսպորտային միջոցի վերասարքավորման թույլտվություն տալու, տրանսպորտային միջոցի վերասարքավորման թույլտվություն տալը մերժելու, վերասարքավորված տրանսպորտային միջոցի վերահաշվառման թույլտվություն տալու, վերասարքավորված տրանսպորտային միջոցի վերահաշվառման թույլտվություն տալը մերժելու մասին որոշումների ձևերը և վերասարքավորման ժամանակ իրականացման ենթակա տեխնիկական պայմանները:
Այսինքն, վերը նշվածից հետևում է , որ Նախագիծ-2-ը, որը ընդունվել 2011 թվականին, հակասում է  «Ճանապարհային երթևեկության անվտանգության ապահովման մասին» օրենքում փոփոխություն և լրացումներ կատարելու մասին» 2019 թվականի մայիսի 31-ի ՀO-40-Ն օրենքին:
Նախագիծ–2-ի նախաբանում նշված է Նորմատիվ իրավական ակտերի մասին օրենքի (այսուհետև՝ Օրենք) 36-րդ հոդվածի 1-ին մասի 1-ին կետը և  46-րդ հոդվածի 1-ին  մասը, մինչդեռ գտնում ենք, որ անհրաժեշտ է  նշել Օրենքի 37-րդ հոդվածի 3-րդ մասը, որի համաձայն՝ եթե նորմատիվ իրավական ակտը հակասում է հետագայում ուժի մեջ մտած ավելի բարձր իրավաբանական ուժ ունեցող նորմատիվ իրավական ակտին, ապա իրավաստեղծ մարմինը, բացառությամբ Ազգային ժողովի և հանրաքվեով ընդունված օրենքների, պարտավոր է իր ընդունած նորմատիվ իրավական ակտն ուժը կորցրած ճանաչելու մասին կամ փոփոխություն կամ լրացում կատարելու մասին ընդունել նորմատիվ իրավական ակտ ավելի բարձր իրավաբանական ուժ ունեցող նորմատիվ իրավական ակտերն ուժի մեջ մտնելու օրվանից հետո` երկու ամսվա ընթացքում, եթե ավելի բարձր իրավաբանական ուժ ունեցող նորմատիվ իրավական ակտով այլ ժամկետ նախատեսված չէ:
Ամփոփելով վերը նշվածը՝ առաջարկում ենք առաջնորդվել Օրենքի 37-րդ հոդվածի կանոններով:


	1. Ընդունվել Է:













2.Առաջարկը չի ընդունվել՝ հաշվի առնելով «Ճանապարհային երթևեկության անվտանգության ապահովման մասին» օրենքի 9-րդ հոդվածի 1-ին մասի «իգ» կետի պահանջը:





3. Ընդունվել Է:















4. Առաջարկը չի ընդունվում, քանի որ գործող որոշմամբ սահմանված չեն 3-րդ և 4-րդ հավելվածներ, իսկ նախագծի 1-ին կետի 3-րդ ենթակետի 8-րդ կետը վերաբերում է վերը սահմանված 3-րդ և 4-րդ հավելվածներով որոշումը լրացվելու մասին պահանջին։

5. ԸՆդունվել է: Վրիպակը շտկվել է: 






6. Ընդունվել է: 









7. Ընդունվել է:





8. Ընդունվել է:
Նախագծերը միավորվել են, հղումները հստակեցվել:
	

	ՀՀ ֆինանսների նախարարություն
14.11.2019թ.
01/11-1/18536-2019

	Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին: «Նորմատիվ իրավական ակտերի մասին» օրենքի 34-րդ հոդվածի 2-րդ մասին համաձայն՝ նորմատիվ իրավական ակտում փոփոխություն կամ լրացում կարող է կատարվել միայն նույն տեսակի և բնույթի նորմատիվ իրավական ակտով: Նախագծով նախատեսվում է ուժը կորցրած ճանաչել Հայաստանի Հանրապետության կառավարությանն առընթեր Հայաստանի Հանրապետության ոստիկանության պետի 2011 թվականի հունիսի 28-ի թիվ 3-Ն հրամանը: Այս կապակցությամբ հայտնում ենք, որ նշված հրամանը ՀՀ կառավարության որոշմամբ ուժը կորցրած ճանաչելու հարցը պարզաբանման կարիք ունի:
Միաժամանակ հայտնում ենք, որ «Հայաստանի Հանրապետության կառավարության 2011 թվականի ապրիլի 28-ի թիվ 489-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունենք:
	Չի ընդունվել:
Համաձայն «Նորմատիվ իրավական ակտերի մասին» օրենքի 46-րդ հոդվածի 1-ին մասի՝ այն նորմատիվ ենթաօրենսդրական ակտերը, որոնք ընդունած մարմինները 2015 թվականի փոփոխություններով Սահմանադրության կամ համապատասխան մարմիններին կամ պաշտոնատար անձանց ենթաօրենսդրական նորմատիվ իրավական ակտ ընդունելու լիազորություն սահմանող օրենքների ուժի մեջ մտնելուց հետո այլևս իրավասու չեն ընդունելու ենթաօրենսդրական նորմատիվ իրավական ակտեր, շարունակում են գործել, սակայն արգելվում է դրանցում փոփոխություններ և լրացումներ կատարել: Սույն մասով նախատեսված ակտերի գործողությունը կարող է դադարեցնել այդ ակտերով սահմանված հարաբերությունները կարգավորելու իրավասություն ունեցող մարմինը:

	

	ՀՀ արդարադատության նախարարություն
19.12.2019թ.
01/27.1/29350-2019
	1. «Հայաստանի Հանրապետության կառավարության 2011 թվականի ապրիլի 28-ի թիվ 489-Ն որոշման մեջ փոփոխություններ և լրացումներ կատարելու մասին և Հայաստանի Հանրապետության կառավարությանն առընթեր Հայաստանի Հանրապետության ոստիկանության պետի 2011 թվականի հունիսի 28-ի թիվ 3-Ն հրամանն ուժը կորցրած ճանաչելու մասին» Հայաստանի Հանրապետության կառավարության որոշման նախագծի (այսուհետ` նախագիծ) վերնագրում «լրացումներ կատարելու» բառերից հետո անհրաժեշտ է հանել «մասին» բառը` կրկնությունից խուսափելու նպատակով: 
2. ՀՀ կառավարության 2011 թվականի ապրիլի 28-ի 489-Ն որոշման 1-ին հավելվածի 7-րդ կետով սահմանված են տրանսպորտային միջոցների վերասարքավորման թույլտվություն տալը մերժելու հիմքերը, իսկ 2-րդ հավելվածի 7-րդ կետով` վերասարքավորված տրանսպորտային միջոցների վերահաշվառման թույլտվություն տալը մերժելու հիմքերը: Նախագծի 1-ին կետի 7-րդ ենթակետով նախատեսվում է ՀՀ կառավարության 2011 թվականի ապրիլի 28-ի 489-Ն որոշման 1-ին և 2-րդ հավելվածների 7-րդ կետերը համապատասխանաբար լրացնել նոր 4-10-րդ ենթակետերով, որոնց համաձայն` նախագծով առաջարկվում է սահմանել նոր մերժման հիմքեր: Այս առումով հարկ է նշել, որ նախագծին կից ներկայացված հիմնավորման մեջ որևէ կերպ չի հիմնավորվել նոր մերժման հիմքերի սահմանումը, ինչը հնարավորություն չի ընձեռնում գնահատել տվյալ կարգավորումների նպատակահարմարությունը:
	
3. Նախագծի 1-ին կետի 8-րդ ենթակետով նախատեսվում է որոշման 1-ին և 2-րդ հավելվածները համապատասխանաբար լրացնել նոր 7.1-ին կետերով՝ հետևյալ բովանդակությամբ` ինքնաշեն տրանսպորտային միջոցների հետագա վերասարքավորումն ու վաճառքն արգելվում է: Այս առումով գտնում ենք, որ ինքնաշեն տրանսպորտային միջոցների հետագա վերասարքավորման սահմանափակումը նպատակահարմար է նախատեսել որոշման 1-ին և 2-րդ հավելվածներում սահմանված տրանսպորտային միջոցների վերասարքավորման թույլտվություն տալը մերժելու և վերասարքավորված տրանսպորտային միջոցների վերահաշվառման թույլտվություն տալը մերժելու հիմքերի շարքում:
	Ինչ վերաբերում է ՀՀ կառավարության 2011 թվականի ապրիլի 28-ի 489-Ն որոշման 1-ին և 2-րդ հավելվածներում ինքնաշեն տրանսպորտային միջոցների վաճառքի արգելման վերաբերյալ դրույթների սահմանմանը, ապա հարկ է նշել, որ տրանսպորտային միջոցների վաճառքի հետ կապված հարաբերությունները դուրս են հիշյալ հավելվածներով սահմանված Հայաստանի Հանրապետության ոստիկանության կողմից՝ հաշվառման տվյալների փոփոխությամբ տրանսպորտային միջոցների վերասարքավորման թույլտվություն տալու կարգի և առանց թույլտվության վերասարքավորված տրանսպորտային միջոցների վերահաշվառման թույլտվություն տալու կարգի կարգավորման առարկայից: 
Անհրաժեշտ է նկատի ունենալ նաև ՀՀ Սահմանադրության 79-րդ հոդվածի դրույթները, համաձայն որոնց` հիմնական իրավունքները և ազատությունները սահմանափակելիս օրենքները պետք է սահմանեն այդ սահմանափակումների հիմքերը և ծավալը, լինեն բավարար չափով որոշակի, որպեսզի այդ իրավունքների և ազատությունների կրողները և հասցեատերերն ի վիճակի լինեն դրսևորելու համապատասխան վարքագիծ:
4. Նախագծի հավելվածի Ձև-2-ի վերնագրում նշվում է «Վերասարքավորված տրանսպորտային միջոցի վերահաշվառման թույլտվություն տալը մերժելու մասին որոշման» մասին, մինչդեռ դրույթները վերաբերում են տրանսպորտային միջոցների վերասարքավորման թույլտվություն տալը մերժելու մասին որոշմանը: Այս առումով Ձև-2--ի վերբագրի դրույթներն անհրաժեշտ է համապատասխանեցնել բովանդակության դրույթներին` նկատի ունենալով «Նորմատիվ իրավական ակտերի մասին» օրենքի 12-րդ հոդվածի և Նախագծի հավելվածի Ձև-4-ի դրույթները:
5. Նախագծի հավելվածի Ձև-2-ով սահմանվում է տրանսպորտային միջոցների վերասարքավորման թույլտվություն տալը մերժելու մասին որոշման ձևը, որտեղ նախատեսված են հետևյալ դրույթները` «Հաշվի առնելով, որ բացակայում են ՀՀ կառավարության 2011 թվականի ապրիլի 28-ի N 489-Ն որոշման 1-ին հավելվածի 7-րդ կետի ____ ենթակետով նախատեսված հիմքը և ղեկավարվելով նույն հավելվածի 6-րդ կետի 2-րդ ենթակետով.»: Այս առումով գտնում ենք, որ հիշյալ դրույթները խմբագրման կարիք ունեն, քանի որ մերժման որոշում կայացնելիս խոսքը պետք է գնա ոչ թե ՀՀ կառավարության 2011 թվականի ապրիլի 28-ի N 489-Ն որոշման 1-ին հավելվածի 7-րդ կետով նախատեսված մերժման հիմքերի բացակայության, այլ որևէ մերժման հիմքի կամ հիմքերի առկայության մասին:  
Նույն դիտողությունը վերաբերում է նաև նախագծի հավելածի Ձև-4-ի համապատասխան դրույթներին:
6. Նախագծի հավելվածով լրացվող 4-րդ հավելվածի վերնագրում «վերասարքավորման ժամանակ» բառերից առաջ անհրաժեշտ է լրացնել «տրանսպորտային միջոցների» բառերը` նկատի ունենալով նախագծի 1-ին կետի 3-րդ ենթակետի դրույթները:


	1. Ընդունվել է:Վրիպակը շտկվել է:







2. Ընդունվել է: Հիմնավորումը լրացվել է:













3.Ընդունվել է: Ենթակետը հանվել է:



























4. Ընդունվել է: Վրիպակը շտկվել է:







5. Ընդունվել է: Կատարվել են համապատասխան փոփոխություններ:













6. Ընդունվել է: Կատարվել է համապատասխան փոփոխություն:



	

	ՀՀ վարչապետի աշխատակազմ
№ 01/10.3/57398-2019 
23.12.2019թ.
(02/10.4/56522-2019
26.12.2019թ.)

	 Նախագծի ընդունման պարագայում ՀՀ կառավարության որոշմամբ դադարեցվելու է այլ մարմնի (մարմինների) կողմից ընդունված նորմատիվ իրավական ակտի գործողությունը: Այս մոտեցման հիմքում դրվել է «Նորմատիվ իրավական ակտերի մասին» ՀՀ օրենքի 46-րդ հոդվածի 1-ին մասի իրավակարգավորումը:
Հարկ է նկատել, որ վկայակոչված օրինադրույթի միայն երկրորդ նախադասությամբ առաջնորդվելու դեպքում՝ նախագծով առաջարկվող լուծումներն ընդունելի կարող էին որակվել: Մինչդեռ,  «Նորմատիվ իրավական ակտերի մասին» ՀՀ օրենքի 46-րդ հոդվածի 1-ին մասի առաջին և երկրորդ նախադասությունների համակցումից պարզ է դառնում, որ ոչ բոլոր դեպքերում է, որ նախկինում որևէ մարմնի (պաշտոնատար անձի) կողմից ընդունված նորմատիվ իրավական ակտի գործողությունը կարող է դադարեցնել ներկայումս այդ ակտերով սահմանված հարաբերությունները կարգավորելու իրավասություն ունեցող մարմինը: Այս կարգավորումը կիրառելի է սոսկ այն դեպքերում, երբ նախկինում այդ ակտն ընդունած մարմինը (պաշտոնատար անձը) գործող Սահմանադրությամբ կամ համապատասխան օրենքներով այլևս օժտված չէ, ոչ թե նման բովանդակությամբ ակտ ընդունելու, այլ ընդհանրապես ենթաօրենսդրական նորմատիվ իրավական ակտ ընդունելու իրավազորությամբ:
Այնինչ, ինչպես որևէ նախարարի, այնպես էլ Ոստիկանության պետի ենթաօրենսդրական նորմատիվ իրավական ակտեր ընդունելու լիազորությունը չեղարկված չէ: 
	Ընդունվել է:

